
SIDANG JEMAAH YANG DIRAHMATI ALLAH,

Bertakwalah kepada Allah SWT dengan mengikut segala perintah-Nya dan menjauhi
segala larangan-Nya. Maka sesungguhnya berjayalah mereka yang bertakwa. Khutbah
pada hari ini membicarakan tajuk: “Al-Quds, Satu Perjuangan”.

Sebelum itu, khatib ingin mengingatkan supaya kita sentiasa berdisiplin dengan kawalan
kendiri serta mendapatkan vaksin sama ada untuk diri sendiri dan anak-anak melalui
program PICKids yang sedang dilaksanakan. Kita sama-sama berikhtiar dan seterusnya
bertawakal kepada Allah SWT serta sentiasa bertaubat dan bermunajat kepada Allah

SWT agar kita mendapat pertolongan dan rahmat daripada-Nya.

SIDANG JEMAAH YANG DIRAHMATI ALLAH,
Palestin merupakan tempat kelahiran ramai kalangan para anbiya’ AS. la juga merupakan
kiblat pertama bagi umat Islam. Maka, Baitul Magdis yang terletaknya Masjid al-Agsa di

dalamnya merupakan tanah suci bagi umat Islam.

Umat Islam merupakan orang yang paling berhak memerintah dan menjaganya. Sejarah
tamadun dunia telah membuktikan hanya Islam sahaja yang berjaya mewujudkan
keadilan kepada masyarakat majmuk. Hakikat ini berlaku apabila Khalifah Umar bin al-
Khattab RA mengarahkan tentera Islam membebaskannya daripada penjajahan Rom,

bagi menunaikan perintah Allah SWT dalam Surah al-Hajj ayat 40:

\-G-:-?Jg-*-’ /”u/ /jyé.j@yow.\.@j m&m}/’/&@\gﬁ\}cﬁﬁ}’j

Maksudnya: “..dan kalaulah Allah tidak mendorong setengah manusia menentang
pencerobohan setengahnya yang lain, nescaya runtuhlah tempat-tempat pertapaan serta
gereja-gereja (kaum Nasrani) dan tempat-tempat sembahyang (kaum Yahudi), dan juga
masjid-masjid (orang Islam) yang sentiasa disebut nama Allah sebanyak-banyak padanya
dan sesungguhnya Allah akan menolong sesiapa yang menolong agama-Nya (agama

Islam); Sesungguhnya Allah Maha Kuat, lagi Maha Kuasa”.

SIDANG JEMAAH YANG DIRAHMATI ALLAH,

Umat Islam merupakan pemegang amanah memerintah Baitul Maqdis dan bersamanya
Masijid al-Agsa. Dalam sejarahnya yang diketahui umum, Baitul Maqdis dan Masjid al-
Agsa pernah ditakluk oleh Tentera Salib. Sehinggalah hampir seratus tahun di bawah
kawalan mereka, Sultan Salahuddin al-Ayyubi daripada Bangsa Kurdish berjaya

membebaskannya setelah menyatukan umat dan berjihad atas nama Islam.

Kini, Baitul Maqdis dan bersamanya Masjid al-Agsa ditakluk oleh kumpulan Zionis Yahudi
yang berjuang menegakkan negara Yahudi Israel atas cerita karut Israiliyyat dan dengan
matlamat mengukuhkan Freemason dan Zionis. Mereka masih berusaha merobohkan

Masjid al-Agsa yang suci untuk membina Haikal Sulaiman (kuil besar Yahudi) yang



EIIJAKIM Khutbah Jumaat Al-Quds, Satu Perjuangan

diperjuangkan oleh Zionis dan Freemason. Mereka berjaya menubuhkan negara haram

Israel dengan penipuan melalui Perjanjian Balfour 1917 dan Perjanjian Sykes-Picot 1916.

SIDANG JEMAAH YANG DIKASIHI,

Apabila tentera Amir al-Mu’minin Umar al-Khattab berjaya membebaskan Palestin, beliau
telah memberi ucapan yang tegas: “Kita ialah umat yang diberi kemuliaan oleh Allah
dengan Islam, sekiranya kita mencari kemuliaan selain dari-Nya nescaya kita menerima

penghinaan daripada Allah”.

Berjuang mempertahankan Palestin bukan semata-mata dengan mengangkat senjata.
Banyak cara yang boleh digunakan bagi menzahirkan sokongan, kesungguhan dan
kecintaan terhadap Baitul Maqdis dan Masjid al-Agsa. Persidangan Majma’ al-Figh al-
Islami pada 22-27 Disember 2001 di Kuwait juga telah memutuskan bahawa wajib bagi
seluruh umat Islam dan pemerintahnya mengembalikan bumi Palestin kepada umat Islam
dan memelihara Masjid al-Agsa daripada najis Yahudi yang menjarah dan merampas
bumi tersebut. Umat Islam juga wajib bersatu mempertahankan kesucian agama Islam
dengan meninggalkan perselisihan dan perbalahan yang selama ini menjadi duri dalam

daging.

SIDANG JEMAAH YANG DIRAHMATI ALLAH,

Mengakhiri khutbah pada hari ini, khatib ingin mengingatkan kepada sidang jemaah
sekalian beberapa intipati penting yang perlu diberi perhatian:

Pertama: Setiap umat Islam wajib menzahirkan sikap kepedulian terhadap apa jua urusan
dan keadaan yang berlaku terhadap saudara seagama terutama mereka yang ditindas di
Palestin.

Kedua: Tiba masanya untuk seluruh umat Islam bersatu atas nama Islam dan
mengenepikan perselisihan dan perbezaan bagi menentang kezaliman dan penindasan
yang dilakukan oleh Zionis-Yahudi yang telah lama menindas umat Islam.

Ketiga: Doa dari setiap umat Islam di seluruh dunia merupakan senjata terpenting bagi

menzahirkan iman kita dan rasa kasih terhadap Bumi al-Quds yang suci.

Firman Allah SWT dalam Surah al-Hajj ayat 40-41.:

Maksudnya: “aitu mereka yang diusir dari kampung halamannya dengan tidak
berdasarkan sebarang alasan yang benar, (mereka diusir) semata-mata kerana mereka
berkata: "Tuhan kami ialah Allah". Dan kalaulah Allah tidak mendorong setengah manusia
menentang pencerobohan setengahnya yang lain, nescaya runtuhlah tempat-tempat
pertapaan serta gereja-gereja (kaum Nasrani), dan tempat-tempat sembahyang (kaum
Yahudi), dan juga masjid-masijid (orang Islam) yang sentiasa disebut nama Allah banyak-
banyak padanya dan sesungguhnya Allah akan menolong sesiapa yang menolong
agamaNya (agama Islam); sesungguhnya Allah Maha Kuat, lagi Maha Kuasa. laitu
mereka (umat Islam) yang jika kami berikan mereka kekuasaan memerintah di bumi
nescaya mereka mendirikan sembahyang serta memberi zakat, dan mereka menyuruh
berbuat kebaikan serta melarang daripada melakukan kejahatan dan perkara yang

mungkar dan (ingatlah) bagi Allah jualah kesudahan segala urusan”.

KHUTBAH KEDUA

Ya Allah! Dengan sifat-Mu Yang Maha Pemurah dan Maha Mendengar! Engkaulah yang
Maha Berkuasa atas tiap-tiap sesuatu. Kami hamba-Mu yang lemah, merayu kepada-Mu
agar Engkau ampunkan segala dosa yang telah kami lakukan selama ini. Hindarkanlah
kami dari sebarang bala bencana, waba' penyakit, perbuatan-perbuatan keji dan munkar,
seperti rasuah, salah guna kuasa dan hiburan yang melalaikan. Hanya kepada-Mu jua Ya
Allah, tempat kami mengadu dan memohon pertolongan.

Ya Allah! Satukanlah kami atas agama-Mu dan hindarkan kami dari perselisihan yang
berpanjangan. Jadikanlah kami dan keturunan kami orang-orang yang istigamah
mendirikan solat secara berjemaah serta tekun mengimarahkan masjid. Sesungguhnya
hanya kepada-Mu jua Ya AIIah doa kami mohon diperkenan dan dlterlma

